
Kalaallit Nunaanni eqqartuussisarnermik inatsisip allanngortinneqarnera pillugu inatsisis-

satut siunnersuutip (Inatsisit unioqqutinneqarneranni pinerluttoqarsimaneranik paasiniaa-

nermut ilaatillugu politiit inunnik sunniiniartartunik atuinerat il.il.) Namminersorlutik Oqar-

tussanit akuersissutigineqarnissaa pillugu Inatsisartut aalajangiiffigisassaattut siunnersuut. 

(Inuutissarsiornermut, Niuernermut, Aatsitassanut, Inatsisit Atuutsinneqarnerannut Naligiissitaaner-

mullu Naalakkersuisoq). 

 

Siullermeerneqarnera 

Kalaallit Nunaanni eqqartuussisarnermik inatsip allanngortinneqarnera pillugu inatsisissatut siun-

nersuutip (Inatsisit unioqqutinneqaranni pinerluttoqarsimaneranik paasiniaanermut ilaatillugu poli-

tiit inunnik sunniiniartartunik atuinerat il.il.) Namminersorlutik oqartussanit akuerissutigineqarnis-

saa pillugu Inatsisartut aalajangiiffigissassaattut siunnersuut imatut Naleqqamiit oqaaseqaateqarfi-

gissavarput. 

Siunnersuummut atatillugu saqqummiunneqarpoq Kalaallit Nunaanni Politiit inatsisinik unioq-

qutitsisoqarneranik paasiniaanerisa patajaallisaavigineqarnissaat siunertaralugu inatsisissatut siun-

nersuummi anguniarneqartoq inunnik sunniiniartartunik atuinikkut ikiaroornartut pillugit pinerluttu-

liornerit, aaqqissuussaasumik pinerluttuliornerit aamma internettikkut pinerluttuliornerit pillugit 

pinerluttoqarsimaneranik paasiniaanerit ingerlanneranni politiit inunnik sunniiniartartunit atuisaler-

nissaanik inatsisissatut siunnersuut imaqarpoq. 

Taamatut annertutigisumik siunnerfeqarneq neriuppugut pitsaaqutai aporfiusinnaanersullu ataatsi-

miititaliami nalilersorneqassasut. 

Nunatsinni politiit atugaat pitsanngorsaaffigineqarnissat Naleqqamiit oqaasiinnaanngitsumik 

pingaartipparput taamatullu eqqartuussiveqarnikkut sullissinerit kinguaattooqqallutik inissisimasor-

passuit pitsaanngorsaaffigineqarnissaat pingaartitarilluinnarpagut. 

Taamaammat Naleqqamiit eqqarsarnartoqarteqaarput inatsiseqarnermut ministereqarfiup sulias-

saqarfiini ingerlatsinermi Kalaallit Nunaannut aningaasaliissutaareersut iluanni aningaasartuutaane-

rusussat aaqqinneqarniaannarmata Naleqqamiit akuerinngilluinnarparput, Naak tamakku qineqqu-

saartarnerpassuarni politiit eqqartuussiviillu atugaanik pitsanngorsaataasussanik taakkartuinerpas-

suit, maannakkut aningaasaliissutaareersut iluanni uku qaavatigut aningaasartuutaasussat 

Naleqqamiit akuerisinnaanngilagut, taamatut aningaasartuutaanerusussanik eqqussiniarneq anin-

gaasaliissutissartaat ilanngullugit aaqqiinneqartariaqarput aningaasartalernagit eqqutiinnarneqarsin-

naanngillat ila taamatut aaqqiiginnartarneq pissutsinut ilungersunareersunut innarliisarnerat naam-

maleqaaq tamannalu akuerinngilluinnarparput Naleqqamiit. 

 


